ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈՒՆԻՍԻ 1-Ի N 643-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)	
Բնապահպանության նախարարության «Հայանտառ» ՊՈԱԿ-ին անտառային տարածքների պահպանության նպատակով ֆինանսական միջոցների հատկացում։

2. Ընթացիկ իրավիճակը և խնդիրները
Կառավարության 2018 թվականի հունիսի 1-ի «Հայաստանի Հանրապետության  2018 թվականի պետական բյուջեում վերաբաշխում կատարելու, անտառային կոմիտեին, բնապահպանության նախարարությանը գումար հատկացնելու և Հայաստանի Հանրապետության կառավարության 2017 թվականի դեկտեմբերի 28-ի N1717-Ն որոշման  մեջ փոփոխություններ ու լրացումներ կատարելու մասին» N643-Ն որոշման 2-րդ կետի 1-ին ենթակետով բնապահպանության նախարարությանը ենթակա անտառային կոմիտեի պահպանման ծախսերի ապահովման նպատակով ՀՀ պետական բյուջեի պահուստաային ֆոնդից  «Ընթացիկ ծախսեր» բյուջետային դասակարգմամբ հատկացվել է 106163.0 հազ. դրամ,  2-րդ ենթակետով   կոմիտեին պատկանող Երևան քաղաքի Արմենակյան փողոցի N 129 վարչական շենքի 2-րդ և 3-րդ հարկերի կապիտալ վերանորոգման նախագծանախահաշվային փաստաթղթերի կազմման նպատակով 3300.0  հազ. դրամ՝ բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով և 5-րդ ենթակետով «Կադաստրի վարում» ծրագրի իրականացման նպատակով 36000.0 հազ. դրամ` բյուջետային ծախսերի տնտեսագիտական դասակարգման «Այլ ծախսեր» հոդվածով։ Հաշվի առնելով, որ տվյալ ժամանակահատվածում անտառային կոմիտեն հանդիսանոմ էր նոր ձևավորված մարմին, նշաված հոդվածների մասով առկա են տնտեսումներ մոտ 37,22 մլն. դրամ գումարի չափով:
 
1.  Կարգավորման նպատակը և բնույթը 
	 
[bookmark: _GoBack]	Անտառների պահպանությունն ուժեղացնելու և անտառային տարածքների արդյունավետ կառավարումն իրականացնելու նպատակով «ՀՀ 2018 թվականի պետական բյուջեում վերաբաշխում կատարելու, անտառային կոմիտեին, բնապահպանության նախարարությանը գումար հատկացնելու և ՀՀ կառավարության 2017 թվականի դեկտեմբերի 28-ի N1717-Ն որոշման մեջ փոփոխություններ ու լրացումներ կատարելու մասին» 2018 թվականի հունիսի 1-ի N643-Ն որոշման մեջ նոր խմբագրմամբ կատարել փոփոխություններ, համաձայն որի Հայաստանի Հանրապետության կառավարության պահուստային ֆոնդի հաշվին անտառային կոմիտեի պահպանման ծախսերի համար հատկացված 106163.0 հազ. դրամ գումարը նվազեցվում է 28502.2 հազ. դրամով,  կոմիտեին պատկանող Երևան քաղաքի Արմենակյան փողոցի N 129 վարչական շենքի 2-րդ և 3-րդ հարկերի կապիտալ վերանորոգման նախագծանախահաշվային փաստաթղթերի կազմման նպատակով 3300.0 հազ. դրամ գումարը նվազեցվում է 2712,0 հազ դրամով և «Կադաստրի վարում» ծրագրի իրականացման նպատակով 36000.0 հազ. դրամ գումարը նվազեցվում է 6007.9 հազ․ դրամով՝ դրանք ուղղելով «Հայանտառ» պետական ոչ առևտրային կազմակերպությանը՝ «Ընթացիկ դրամաշնորհներ պետական և համայնքային ոչ առևտրային կազմակերպություններին»  հոդվածով։
	
1. Ակնկալվող արդյունքը
	Անտառային տարածքների պահպանության ուժեղացում։

5․	Նախագծի մշակման գործընթացում ներգրավված ինստիտուտները և անձինք
	Բնապահպանության նախարարություն, անտառային կոմիտե

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈՒՆԻՍԻ 1-Ի N 643-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ
	
Սույն որոշման նախագծի հետ կապված պետական բյուջեում ծախսերի կամ եկամուտների փոփոխություններ նախատեսված չեն:






ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈՒՆԻՍԻ 1-Ի N 643-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
 Հայաստանի Հանրապետության կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ


	ՀՀ կառավարության վերը նշված որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում և համապատասխանում է միջազգային պայմանագրերով ստանձնած պարտավորություններին:

